
Kailasashailaprakaravarnanam 2

கைலாஸஶைலப்ராகாரவர்ணநம் 2

(கைலாஸஶைலே அஷ்டதி³க்³கோ³புரவர்ணநம் 2)

ஸ்கந்த³ உவாச -

நைர்ரு’தே கோ³புரம் ஶம்போ: ⁴ பஞ்சலக்ஷப்ரமாணகம் ।
ருத்³ராணாம் சரிதைஶ்சைவ ஶோபி⁴தம் ஶிக²ரைரபி ॥ 1॥
பா³ணஸ்தத்ர மஹாதே³வமுபாஸ்தே க³ணலக்ஷகை: ।
நவரந்நஸரோபூ⁴ஷோ மஹாப்ராஸாத³மத்⁴யக:³ ॥ 2॥
ததா³லயம் ரத்நக்லு’ப்தம் ஸஹஸ்ரஸ்தம்ப⁴மண்டி³தம் ।
தத்ர பா³ணேஶ்வராகா³ரம் தேந லிங்க³ம் ஸமத்திதம் ॥ 3॥
மண்ட³பைர்கோ³புரைர்யுக்தம் த்ரிகாலம் பி³ல்வபல்லவை: ॥
- -

பா³ண உவாச -

பா³ணேஶ ஶம்போ⁴ ஹரிபா³ணபாணே த்வம் பாஹி க³ங்கா³த⁴ர சந்த்³ரசூட³ ।
விஶ்வேஶ ப⁴ர்க³ மத³நாந்தக காலகால மாமத்³ய ஶங்கர விபோ⁴ க³ணநாத²பூஜ்ய ॥
4॥
ப⁴த்³ராணி மே ஸம்வித⁴த்ஸ்வாத்³ய ஶம்போ⁴ தீ³க்ஷாதி³த³க்ஷாத்⁴வரத்⁴வம்ஸகாவ ।
மஹேஶாந பஞ்சாநநேந்து³மக்ரு’ஷ்டைகதா⁴ம ப்ரபோ⁴ ஸம்ப்ரஸீத³ ப்ரஸீத³ ப்ரஸீத³ ॥
5॥
- -

ஸ்கந்த³ உவாச -

இத்த²ம் ஸ்தௌதி க³ணேந்த்³ரோऽஸௌ பா³ணோ பா³ணேஶ்வரம் ஶிவம் ।
நைர்ரு’தே கோ³புரே தத்ரப்ராஸாத³வரமத்⁴யக:³ ॥ 6॥
அஸ்தாத்³ரி: பாரியாத்ரஶ்ச பஶ்சாத்ப்ராகாரஸந்நகா:³ ।
தத்ரைவ கோ³புரம் ஶம்போ⁴ர்த³ஶலக்ஷைகயோஜநம் ॥ 7॥

பட்டிகாதே³வவகோ³ஷ்டை²ஶ்ச ஸ்தம்பை: ⁴ கும்பை⁴ஶ்ச கோணஜை: ।
ருத்³ராவதாராக்ரீடா³பீ⁴ ரசிதம் வ்ரு’ஷபை⁴ர்வ்ரு’தம் ॥ 8॥
தலாநாஞ்ச ஸஹஸ்ரேண நிர்மிதஞ்சித்ரவேதி³கம் ।
ஸுவர்ணரத்நகலஶை:கைலாஸாத³திமுந்த³ரம் ॥ 9॥
தத்ராஸ்தி ஸௌத⁴ப்ரவரம் ஸஹஸ்ரஸ்தம்ப⁴மண்டி³தம் ।
மணிமாணிக்யக²சிதம் தி³வ்யஸிஹ்மாஸநைர்வ்ரு’தம் ॥ 10॥
தூ⁴பதீ³பாதி³ப³ஹுலம் ப⁴க்ஷ்யபோ⁴ஜ்யஸமந்விதம் ।
தத்ர ப்⁴ரு’ங்கீ³ மஹாதேஜா ப⁴ஸ்மோத்³த⁴லிதவிக்³ரஹ: ॥ 11॥
த்ரிபுண்ட்³ரவிலஸத்³பா⁴லோ மணிமாணிக்யகங்கண: ।
சந்த்³ரார்த⁴ஶேக²ராப³த்³த⁴ராஜத்பிங்க³ஜடாத⁴ர: ॥ 12॥
ஸிஹ்மாஸநஸ்தோ² வரதோ³ க³ந்த⁴ர்வைர்க³ணபைர்வ்ரு’த: ।
வருணாதி³ஸுதி³க்பாலைர்க³ருடை³ரப்ஸரோக³ணை: ॥ 13॥
ஸேவிதோ ரத்நஸௌத⁴ஸ்தோ² த³ஶலக்ஷக³ணைர்வ்ரு’த: ।
வாஸுகிஶ்ஶங்கபாலஶ்ச கம்ப³லாஶ்வதரௌ ததா² ॥ 14॥
ஶேஷஶ்ச தக்ஷகஶ்சைவ தை³த்யநாதா² ந்ரு’பாஸ்ததா² ।
உபாஸதே ப்⁴ரு’ங்கி³ரிடிஶ்ஶிவத்⁴யாநஹதாஶுப: ⁴ ॥ 15॥
தத்ராஸ்தி க³ர்ப⁴ப⁴வநம் ப்ராகாரவரகோ³புரம் ।
ப்⁴ரு’ங்கீ³ஶ்வராக்²யம் லதல்லிங்க³ம் ஸம்பூஜ்ய ஸ்தௌதி ப⁴க்தித: ॥ 16॥
பஞ்சாம்ரு’தை: ப²லரஸை: பஞ்சக³வ்யோத³கைரபி ।
சந்த³நை: புஷ்பமாலாபி⁴ர்பி³ல்வமந்தா³ரசம்பகை: ॥ 17॥
தூ⁴பைர்தீ³பஸ்ததா²புஷ்பைர்நைவேத்³யைர்முக²வாஸஜை: ॥ 18॥
- -

ப்⁴ரு’ங்கீ³ உவாச -

ப்⁴ரு’ங்கீ³கீ³ஶ மே மநஸிஜஸ்தவபாத³பத்³மப்⁴ரு’ங்கோ³ப⁴வத்வநுதி³நம்ஸரஸாநுமோத:³
।
ப்ராப்நோது ப⁴க்திமகி²லாம் தவ பாத³பத்³மே மாயா து யாது து³ரிதிம் சரிதந்தவேஶ ॥
19॥
ஶ்ரீஶங்கராமயஹரேஶ்வர விஶ்வமூர்தே விஶ்வாதி⁴கேஶ கரஸங்கி³குரங்க³பா³ல ।

மந்தா³ரகுந்த³நவசம்பகபி³ல்வமாலா தி³வ்யோத்தமாங்க³த³ஶுபு⁴ஜங்க³ ஸுரேஶ
பாஹி ॥ 20॥
- -

ஸ்கந்த³ உவாச-
இத்த²ம் ஸ்தௌதி ஸதா³காலம் ஶங்கரம் லோகஶங்கரம் ।
க³ணாநாம் ஶதலக்ஷைஶ்ச ஸ்வஸமாநை: பரீவ்ரு’த: ॥ 21॥
வாயவ்யே கோ³புரம் ஶம்போ: ⁴ பஞ்சலக்ஷப்ரமாணத: ।
ருத்³ராவதாரக்ரீடா³பி⁴ரந்விதம்மணிவேதி³கை: ॥ 22॥
ரத்நகும்ப⁴ஶதாகீர்ணம் வாயுதூ⁴தபதாகம் ।
வ்ரு’ஷபா⁴லங்க்ரு’தம் தி³வ்யம் தத்ர ஸௌத⁴ம் மஹாத்மந: ॥ 23॥
ஸஹஸ்ரஸ்தம்ப⁴ஸம்யுக்தம் ஹேமாஸநஸமாஶ்ரிதம் ।
ரிடிராஸ்தே ஶிவத்⁴யாநவிதூ⁴தாகி²லஹ்ரு’த்தம: ॥ 24॥
ப⁴ஸ்மாப்⁴யக்தஸ்த்ரிபுண்ட்³ராங்கோ ரத்நாகல்பவிபூ⁴ஷித: ।
ஸோமார்த⁴ஶேக²ரோத்³பா⁴ஸிமுகுடோ வாயுஸேவித: ॥ 25॥
த்³விலக்ஷக³ணபைஶ்சைவ ருத்³ரவ்ரு’ந்தை³ர்நிஷேவித: ।
தத்ர க³பே⁴க்³ரு’ஹம் ஶந்போ⁴ ரிடீஶாக்²யமஹேஶிது: ॥ 26॥
ப்ராகாரகோ³புரோபேதம் தூ⁴பைர்தீ³பைர்மநோஹரை: ।
ஜாதீமல்லிகமந்தா³ரபி³ல்வைரப்⁴யர்ச்ய ஶங்கரம் ॥ 27॥
க்ரு’தாஞ்ஜலிபுடஸ்ஸ்தௌதிரிடீஶம்ப⁴க்திபா⁴வித: ।
ஸமுத்³யத்புலகோ தே³வம் த்ரிகாலம் லிங்க³ஸம்ஸ்தி²தம் ॥ 28॥
- -

ரிடிருவாச -

விஶ்வேஶ விஶ்வ மத³நாந்தக விஶ்வமூர்தே கௌ³ரீவராமரபு⁴ஜங்க³ப²ணாபி⁴ராம ।
க³ங்கா³த⁴ராந்தகரிபோ ப்ரமதா²தி⁴நாத² பாஹீஶ மாமகதி⁴யாத்³ய லலாமஸோம ॥
29॥
- -

ஸ்கந்த³ உவாச -

இத்த²ம்ஸ்தௌதிரிடிர்ப⁴க்த்யாரிடீஶம் முதி³தாந்தர: ।
ததோத்தரே ச ப்ராகாரே ஸம்ஸ்தி²தாஶ்சகுலாசலா: ॥ 30॥

து³ந்து³பி⁴ர்மந்த³ரோ நாம்நா பர்வதோ ரைவதஸ்தத: ।
தத்ராபி கோ³புரம் ஶம்போ⁴ர்த³ஶலக்ஷோர்த்³வக³ம் ஸ்தி²தம் ॥ 31॥
ஸஹஸ்ரதலஸம்யுக்தம் பட்டிகாவேதி³காந்விதம் ।
ரத்நஶ‍்ரு’ங்கா³க்³ரவிலஸத்³தூ⁴யமாநபதாககம் ॥ 32॥
ருத்³ராவதாரக்ரீடா³பி⁴ரந்விதம் வ்ரு’ஷபை⁴ரபி ।
தத்ராஸ்தி ஸௌத⁴ப்ரவரம் மாணிக்யதலகுட்டிமம் ॥ 33॥
ஸஹஸ்ரகநகஸ்தம்பை⁴ர்நிர்மிதம் வநராஜிதம் ।
ஹேமஸிஹ்மாஸநைர்யுக்தம் தூ⁴பக³ந்தா⁴நுமோதி³தம் ॥ 34॥
மணிப்ரபா⁴பா⁴ஸிதஞ்ச திரஸ்க்ரு’தநபோ⁴ங்கணம் ।
(மணிப்ரபா⁴பா⁴ஸிதஞ்ச திரஸ்க்ரு’ததமோகு³ணம் ।)
காலாக்³நிருத்³ரஸ்தத்ராஸ்தே யக்ஷேஶைச நிஷேவித: ॥ 35॥
ப⁴ஸ்மருத்³ராக்ஷவீதாங்கோ³முக்தாமாணிக்யபூ⁴ஷண: ।
முகுடோத்³யத்ஸுதா⁴தா⁴மக²ண்டோ³ஜ்வலிதவக்த்ரக: ॥ 36॥
த்ரிபுண்ட்³ரரேகா²விததபா⁴லபா⁴க³மநோஹர: ।
த்ரிஶூலபாணிர்வரதோ³ ஹேமஸிம்ஹாஸநஸ்தி²த: ॥ 37॥
குபே³ரேண ச தே³வைஶ்ச பஞ்சலக்ஷக³ணைரபி ।
ஹேதிபாஶமஹாஶூலத⁴ரைஸ்தைரஹிமந்யுபி: ⁴ ॥ 38॥
தத்ராகா³ரம் மஹேஶஸ்ய காலருத்³ரேஶ்வரஸ்ய ச ।
ப்ராகாரகோ³புரயுதம் தூ⁴பதீ³பஶதாவ்ரு’தம் ॥ 39॥
நைவேத்³யைஶ்சந்த³நைஶ்சைவ பி³ல்வமந்தா³ரபங்கஜை: ।
ஸம்பூஜ்ய பரயா ப⁴க்த்யா ஸ்தௌதி தே³வம் பிநாகிநம் ॥ 40॥
- -

காலாக்³நிருத்³ர உவாச -

த்ரியம்ப³க ஸதா³ஶிவ த்ரிபுரமாரகாலாந்தக
த்ரிஶூலவரபாஶஸம்யுதகராத்³ரிபா³ணாஸந ।
(த்ரியம்ப³க ஸதா³ஶிவ த்ரிபுரமார காலாந்த⁴கா-
த்³யபாரஸுரஶத்ருஹந்ஹரிஶராத்³ரிபா³ணாஸந ।)
ப்ரஸாத³ஜநிதாநந ப்ரகடசண்ட³தா⁴மாக³ம

ஸுதா⁴ம்ஶுகஶிக²ண்ட³க ஸுரஸநாத² மாம் பாலய ॥ 41॥
- -

இதிஸ்தௌதிப்ரஹ்ரு’ஷ்டாத்மாகாலருத்³ரோமஹேஶ்வரம் ।
தஸ்யப்ராகாரகோணேசாப்யைஶாந்யாம் தி³ஶிஸம்ஸ்தி²த: ॥ - - ॥
(shloka numbering error in source text)

வீரப⁴த்³ரஸ்ஸதை³வாஸ்தே க³ணலக்ஷை: பரீவ்ரு’த: ।
தது³த்தரம் ஹி கைலாஸம் தத்ர கோ³புரமுத்தமம் ॥ 42॥
பஞ்சலக்ஷப்ரமாணேந வேதி³காபட்டிகாந்விதம் ।
ஸுர்வர்ணரத்நக²சிதம் கலஶேஶ்ஶோபி⁴தம் முநே ॥ 43॥
ருத்³ராவதாரவ்ரு’ஷபை⁴ஶ்ஶோபி⁴தம் தந்மநோஹரம் ।
தத்ர ஸௌத⁴வரே க்லு’ப்தே ஸஹஸ்ரஸ்தம்ப⁴மண்ட³பே ॥ 44॥
ஹேமரத்நசிதே தி³வ்யஹேமஸிம்ஹாஸந(நே)ஸ்தி²த: ।
இஶாநேந ச ருத்³ரைஶ்ச க³ணலக்ஷஸமந்வித: ॥ 45॥
ப⁴ஸ்மோத்³தூ⁴லிதஸர்வாங்க³ஸ்த்ரிபுண்ட்³ரபரிசிந்ஹித: ।
ராஜத்³ரத்நாங்க³தை³ர்யுக்தோ மணிருத்³ராக்ஷஹாரக: ॥ 46॥
முகுடோத்³யத்ஸுதா⁴தா⁴மக²ண்டா³ர்த⁴ஜடிலாலக: ।
ஸதா³ஶிவார்சகவரஶ்ஶூல்ஹஸ்தோஹி பை⁴ரவ: ॥ 47॥
தத்ரைகம் ப⁴வநம் ஶம்போ⁴ர்வீரப⁴த்³ரேஶ்வரஸ்ய ச ।
நவரத்நாங்கிதம் தி³வ்யம் ப்ராகாரவரகோ³புரம் ॥ 48॥
தூ⁴பாமோதி³ததி³க்சக்ரம் மணித்³யுதிவிராஜிதம் ।
தல்லிங்க³ம் பூஜ்யேத்வ பி³ல்வமந்தா³ரசம்பகை: ॥ 49॥
தீ³போபஹாரதூ⁴பைஶ்ச சந்த³நேநாக்ஷதாதி³பி:⁴ ।
ஸ்தௌதி ஹ்ரு’ஷ்டஸ்த்ரிகாலம் ஸ தல்லிங்க³ம் பாரமேஶ்வரம் ॥ 50॥
- -

வீரப⁴த்³ர உவாச -

க்ஷயத்³வீர த³க்ஷாத்⁴வரத்⁴வம்ஸகாஶாவஸேஶாந சாஶாவிஹீநேதி துஷ்ட: ।
த்வமேவாஸி ப⁴த்³ரம் த்வமேவாஸ்ய ப⁴த்³ரம் ஸதாஞ்சாஸதாமாஶு மாம்
மோக்ஷயாத்³ய ॥ 51॥

- -

இத்த²ம் ஸ்தௌதி ஸதா³ஶம்பு⁴ம் வீரப⁴த்³ரோ க³ணாக்³ரணீ: ।
ஶைலாவரணமேதத்³வை ஶம்போ⁴ஶ்ஶிவக³ணாஶ்ரயம் ॥ 52॥
த³ஶலக்ஷப்ரமாணேந பரிதா⁴க்ரு’திவிஸ்தரம் ।
கோ³புரார்பு³த³கோபேதம் ரம்யமண்ட³பமண்டி³தம் ॥ 53॥
ஸஹஸ்ரநியுதஸ்தம்பை: ⁴ கும்பை⁴ஶ்சாபி ஸமந்விதம் ।
ரம்யலிங்கா³லயோத்துரங்க³ராஜத்³வ்ரு’ஷப⁴ஶேக²ர: ॥ 54॥
த⁴க³த்³த⁴கி³ததி³க்சக்ரம் ஶைலாவரணமீஶிது: ।
வ்யாயாமாயததீ³ர்க⁴ஞ்சாப்யேதத்³போ³ऽபி⁴ஹிதம் மயா ॥ 55॥
ஏவமாப்⁴யந்தரா: க்லு’ப்தா: ப்ராகாரவரகோ³புரா: ।
ஸஹஸ்ரப்ரமதா²தீ⁴ஶைஸ்ஸப்தஸாக³ரமத்⁴யகை:³ ॥ 56॥
ஶைலத்³வீபஸரித்³பி⁴ஶ்ச நிர்மிதம் விபிநநைரபி ।
த்⁴யாத்வா த்⁴யேயமித³ம் விப்ரக³ணோ ப⁴வதி ஶாங்கர: ॥ 57॥
ஸ்கந்த³ உவாச -

நேவ ப்ராகாரமத்⁴யே ஹரவிதி⁴ஹரயோ நோ க³ணா நாபி வாதோ
நோ சந்த்³ரோ ந ஸூர்யரஶ்மிநிசயோநாக்³நித்ரயம் நோ ஸுரா: ।
ஏகஸ்தத்ர மஹேஶ்வரோ விஹரதி ஸ்வைரம் ஸஹாம்போ³முதா³
தத்³வேதை³ரபி வக்துமேவ ந ப⁴வேத்காவா கதா²ந்யஸ்ய ஹி ॥ 58॥
ஶரஶரதி⁴ரதா²ங்க³ம் யந்த்ரு’யாநம் வஹா வே த⁴நுவரமத² தஜ்யா வைரிவர்க³ம் ரதீ²ச
।
ஹரிவிதி⁴ஶ்ருதய: க்ஷ்மா புஷ்பவந்தௌ ததா²ப்³தி⁴ர்நக³வர உரகே³ந்த்³ரஸ்ரைபுரம்
ஶ்ரீமஹேஶ: ॥ 59॥
நிஶ்வாஸஶ்ருதிரேக ஏவ ப⁴க³வாநாஸ்தே ஸஹாம்போ³ ப⁴வ-

ஸ்தஸ்யாபாரவிசித்ரஸர்க³ப³ஹுளாஸ்ஸ்வாபா⁴விகாஶ்ஶக்தய: ।
தஸ்யாநந்த³க⁴நஸ்ய ப⁴க்திபரமா பா⁴வா க³ணாஸ்தே த்³விஜா
ப்³ரஹ்மேந்த்³ராதி³மருத்பதே³ஷு விஹிதாஸ்ஸக்தா மஹேஶாசநே ॥ 60॥
॥இதி ஶிவரஹஸ்யாந்தர்க³தே மாஹேஶ்வராக்²யே கைலாஸஶைலேஅஷ்டதி³க்³கோ³புரவர்ணநம்
2॥

- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 15 -

ஶைலப்ராகாரவர்ணநம் ॥

- .. shrIshivarahasyam . mAheshvarAkhyaH prathamAMshaH . adhyAyaH 15 -

shailaprAkAravarNanam ..

Notes:

Skanda ஸ்கந்த³ continues to describe in detail to Jaigīṣavya ஜைகீ³ஷவ்ய, about the
regions of Mount Kailāsa கைலாஸ ஶைல ப்ராகார as having also the residences

of (and the Śivaliṅga-s ஶிவலிங்க³ worshipped by) Bāṇa பா³ண (Bāṇeśvara

பா³ணேஶ்வர ), Bhṛṅgī ப்⁴ரு’ங்கீ³ (Bhṛṅgīśvara ப்⁴ரு’ங்கீ³ஶ்வர), Riṭī ரிடீ (Riṭīśa

ரிடீஶ), Kālgnirudra கால்க்³நிருத்³ர (Kālarudreśvara காலருத்³ரேஶ்வர), Vīrabhadra

வீரப⁴த்³ர (Vīrabhadreśvara வீரப⁴த்³ரேஶ்வர) in remaining directions of the eight -

Southwest onwards.

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

Encoded and proofread by Ruma Dewan

